
				এই পৃষ্ঠাটোৰ বৈধকৰণ হৈছে
২৫
স্ততিমালা



 



মৃত্যুয়ো শৰণ মাগে
 তুৱা পাৱে পৰি।

পণ্ডিত জনৰ গুৰু
 বেদৰ স্বৰূপ;

বেদকো স্ৰজন কৰা
 তুমি জগভূপ।

অক্ষৰ পম ব্ৰহ্ম
 জ্যোতিৰ আধাৰ;

তুমি শব্দ বীজ মন্ত্ৰ
 তুমিয়ে ওঁঙ্কাৰ

তুমি বিনে গতি নাই নিশ্চয় জানিলোঁ।

তোমাকে কাকূতি কৰি শৰণ পশিলোঁ॥







————০————





পৰমেশ স্তুতি।






ব্ৰহ্মা আদি দেৱে যাৰ পদ সেৱে
 স্তুতি কৰে দেৱগণে;

বেদোপনিষদ গীতা ভাগৱত
 যাৰ মহিমাক ভণে;

ধ্যানত তন্ময় যোগীৰ হৃদয়
 ৰূপ ধ্যান কৰে যাৰ;

সুৰাসুৰ নৰে সহস্ৰ বৎসৰে
 তত্ত্বৰ নপায় পাৰ;

